
EPAITEGIAK. Donostiako auzitegian izango da 

Narkotrafiko 
auzian inputatu 
gisa deklaratuko 
du gaur Galindok 
Donostiako epaitegia 1991 tik ari da ikertzen 
Intxaurrondoko polizia-etxeari buruzko auzia 

Erredakzioa I DONOSTIA 

Enrique Rodriguez Galindok, 
Guardia Zibileko jeneral ohi eta 
Intxaurrondoko polizia-etxeko 
arduradun nagusi izandakoak, 
inputatu gisa deklaratuko du 
gaur goizean Donostiako 1. ins
trukzio epaitegian, narkotrafiko 
auziagatik. 

Epaitegia 1991 tik ari da az
tertzen Intxaurrondoko polizia
etxeak narkotrafikoarekin izan 
zezakeen lotura. Galindori 
«narkotrafikoa, kontrabandoa, 
proxenetismoa eta eroskeria» 
egozten zaizkio, drogamenpe
kotasunaren arloan lan egiten 
duen Adore plataformak -he
rri akusazioa ere badena auzi 
horretan- jakinarazi duenez. 

Enrique Dorado Villalobos 
guardia zibil ohiak ere inputatu 
gisa deklaratuko du auzi berare
kin lotuta, baina hark hilaren 
27an du hitzordua. Eta Antonio 

Cruz Sanchez Guardia Zibileko 
kaboa ere inputatuta dago. 

Fernando Andreuk, Espainia
ko Auzitegi Nazionaleko epai
lea egun, ireki zituen diligen
tziak 1991n. Izan ere, urte har
tan Angel Lopez Gonzalez 
teniente koronelak, 1996an 
hila, Galindo «kontrabandoa
ren munduko jendearekin lo
tzen duen txosten berezi bat» 
helarazi zuen epaitegira, Adore 
plataformaren arabera. 

1997an, berriz, Luis Navajas 
fiskalak txosten bat aurkeztu 
zuen epaitegian, kontrabandis
tekin bilerak egiten zituela dio
en Navajas txostena. Kontraban
distek Galindo akusatuz egin
dako grabazio zinta batzuk ere 
bazeudela dio Adorek, baina 
desagertu egin zirela. 

1997tik hona Adorek eskatu
tako zenbait froga aurrera era
man ditu epaitegiak, Galindok 
deklaratzeko eskaera kasu. 

EUSKAL PRESOAK. Tratu txarrak salatu dituzte 

Aljecirasko euskal presoek 
37 egun daramatzate 
itxialdian ziegatik atera gabe 
Erredakzioa I DONOSTIA 

Aljecirasko euskal presoek 37 
egun daramatzate ziegatik ate
ra gabe. Protestarekin isola
mendutik ateratzeko eta euren 
aurkako tratu txarrak amaitze
ko eskatzen dute. 

Aljecirasko espetxean preso 
dauden 9 presoek: Ion Bilbao 
Moro , Jorge Gonzalez Ende
mano, Jose Antonio Pagola 
Kortajarena, Jose Luis Alvarez 
Santacristina, Inaki Erro Zazu, 
Antxon Lopez Ruiz, Inma No
ble Goikoetxea, Inaki Pujana 
Alberdi eta Inaki de Juana Cha
os ez dira ziegatik atera ekaina
ren 6tik. Protesta ekintzaren 
helburua da bertako espetxean 
euskal preso politikoak dauden 
isolamendu egoeratik ateratzea 
eta tratu txarrekin amaitzea. 

Etxerat elkarteak igorri pren
tsa oharrean salatu du, iragan 
urteko irailaren 19an isolamen
duan j arriko zituztela jakinarazi 
ziela presoei espetxeko zuzen
daritzak. Euskal presoek horre
tarako arrazoirik ez zegoela 
esan arren, zuzendaritzak ez 
zuen jarrera aldatu. Presoek 
isolamenduko bizi baldintzak 
zehaztu nahi izan zituzten. Iso
latuta egon arren, zuzendari
tzak «hitz eman zien moduloko 
bizi baldintzen muina» manten
duko zela, eta hobekuntzak 
ugaritzen joanen zirela. 

Salatu dute euren bizi baldin
tzek «nabarmen» egin dutela 
okerrera, eta aurkako tratu txa
rrak nozitu dituztela. Isolamen
duko espazio fisikoa txikia da, 
eta telefono deiak egiteko ara
zoak dituzte, besteak beste. 

Egunkaria 

!;'e I'i'ill;': 

Ir'iigo Vallejoren bila lehen ere ibiliak dira guardia zibilak; iazko 
azaroan, Etxarri Aranatzen ezarri zituzten errepide kontrolak. 

Polizia liiigo Vallejo ustezko etakidearen bila ari da 
Valentzian, atzo Aitzol Maurtua atxilotu ostean 

Espainiako Poliziak Algemesi inguruko errepideetan kontrol 
zorrotzak ezarri ditu, Inigo Vallejo ustezko etakidea atzeman 
asmoz. Izan ere, Mariano Raxoi Espainiako Barne ministroak 
atzo esan zuenez, Vallejo da Aitzol Maurtua atxondoarraren 
atxiloketa unean ihes egin bide zuena. Ustezko bi etakideek 
Valentziako kostaldeko hotel batean hiru egunez hartu zutela 
ostatu erantsi zuen Raxoik. Vallejori 17 urteko espetxe zigorra 
ezarri zioten 2000ko ekainean, Basaurin autobus bat erretzea 
leporatuta, eta ordutik bide dago ihes eginda. 

Catalan izango du buru 
autogobernuari buruzko 
batzordeak Nafarroako 
Parlamentuan 

Nafarroako Parlamentuak 
autogobernuaz eztabaida
tzeko batzordea eratu zuen 
atzo. Batzordeko lehenda
karia Alberto Catalan UPN
ko legebiltzarkidea eta idaz
kari nagusia izanen da. 
Dena dela, iraila arte ez dira 
batzordeko beste kideak 
hautatuko. Gisa berean, ez 
da zehaztu egutegirik, ezta 
eztabaida zerrendarik eta 
agerraldirik ere. 

Batasuna legez kanpo 
uzteak arazoak ekarriko 
dituela esan du Sole 
Iura sozialistak 

Jordi Sole Tura PSCko se
natariak Batasuna legez 
kanpo uzteak «orain ez dau
den arazo batzuk» elkarriko 
dituela esan zuen atzo, eta 
zalantzan jarri zuen haren 
eraginkortasuna, Fernando 
Buesa Fundazioaren ekital
di batean, Bilbon. Elkarriz
keta eskatu zuen; haren us
tez, euskal gatazka «bi alde
en arteko akordio batekin» 
konpondu behar da. 

Eusko Jaurlaritzak Udal hauteskundeen eskuduntza 
eskatuko dio Espainiako Gobernuari 

Idoia Zenarruzabeitia EAEko lehendakariordeak atzo azaldu 
zuenez, Eusko Jaurlaritzak Espainiako Gobernuari lau esku
duntza EAEren esku uzteko eskatzea erabaki zuen atzo. Udal 
hauteskundeen araudia eta segurtasun zerbitzu pribatuak dira 
Jaurlaritzak bereganatu nahi dituen eskuduntzetako bi. Azken 
horrekin lotuta, Lan eta Gizarte Segurantzaren Ikuskaritza 
dago. Azkenik, EAEko tren-sarearen gaineko eskuduntza ere 
lortu nahi du Jaurlaritzak. 

Kartzela zigorra eman 
diete bi gazteri Getxoko 
PPko zinegotziak 
«mehatxatzeagatik» 

Bilboko Zigor arloko 1. epai
tegiak bi gazte zigortu zituen 
atzo, 2000ko otsailean Ge
txon pleno baten ostean PP
ko zinegotzien aurka ager
tzeagatik. Koakzio delitua
gatik urte eta zortzi hileko 
kartzela zigorra eman zien, 
15 asteburuko atxiloketa 
desordena publikoagatik 
eta isuna j arri irainengatik. 

EAJk Uzturre Fundazioa 
bultzatu du, «euskal 
nazionalismoa erasoez 
defendatzeko» 

EAJk Uzturre Fundazioaren 
sorrera bultzatu du, besteak 
beste «euskal nazionalismo
aren aurkako erasoen aurre
an beldurrik gabe hitz egite
ko». Eztabaida sustatuko du 
Uzturrek, eta Xabier Arza
lluz EBBko presidentea 
izango da tribunako lehen 
gonbidatua, Tolosako Kul
tur etxean, bihar. 

ESTRADIZIO AUZIA 

Olanoren aurkako 
estradizio eskaera 
ostiralean aztertuko 
dute berriz Pauen 

Nora Arbelbide I BAIONA 

Ostiral goizean aztertuko du be
rriro Paueko auzitegiak Juan 
Mari Olano Amnistiaren Alde
ko Batzordeetako bozeramaile
aren aurkako estradizio eskae
ra. Auzitegiak Garzon epaileari 
informazio gehiago eskatu zion 
joan den martxoaren 8an. Osti
ralean gehigarri horiek eskura
turik aztertuko dute eskaera. 
Jon Enparantza Olanoren abo
katuak, gehigarriak jaso dituela 
erran, eta berretsi zuen «xehe
tasun handirik» ez dagoela. 

Ostiralean auzitegiak estradi
zioaren alde egiten badu, Kasa
zio Gortera edo Estatu Kontsei
Iura joko zutela azaldu zuen Di
dier Rouget Euskal Herriko giza 
eskubideen behatokiko kideak. 

Rougetek estradizioari buruz
ko txostena azaldu zuen atzo . 
Montrealgo bi abokatuk lehen 
auziaz burutu beste txosten bat 
ere aurkeztu zuen. Hor azaltzen 
da Olanoren aurka ez dutela 
«ezer ilegalik». Autodetermina
zioaren alde izatea edo Espai
niako Konstituzioaren aldaketa 
eskatzea Europako auzitegiak 
«zilegitzat» duela dio. 

AUZITEGI GORENA 

Otegiren auziaren 
helegitea aretoko 
hiru epaileek 
erabakiko dute, 
eta ez Batzarrak 

Agentziak I DONOSTIA 

Arnaldo Otegiren aurka Espai
niako Fiskaltzak ezarri helegi
tea Auzitegi Goreneko Penale
ko Aretoko hiru epaileek eraba
kiko dute eta ez Batzarrak, bi 
magistratuk eskatu zuten mo
duan. 

Batzarra deitzeko Gorenaren 
Penaleko Aretoa osatzen duten 
15 magistratu etatik gehiengoak 
eskatu behar du edota haren le
hendakariak. Helegitea autoa 
kaleratu hiru magistratuek 
erantzun behar dute. Otegiren 
aurkako kereila artxibatu zuten 
hiru epaileek apologia ez dela 
terrorismoa erabaki zuten. 
Orain hirurek Fiskaltzak ezarri 
helegitearen argudioak «lasai» 
aztertzen eta «datu gehiago» 
biltzen ari direla diote. 

Jesus Cardenal Espainiako 
fiskal nagusiak, berriz, esan du 
«zuzenbideak errealitatera ego
kitu» behar duela: ez dela «ona» 
gizartearen eta epaitegien 
ebazpenen arteko «haustura». 


